
XALQ DEPUTATLARI KATTAQO‘RG‘ON TUMANI KENGASHINING
Q A R O R I

2025-yil 5-mart VII-7-36-7-96-K/25 Kattaqo‘rg‘on tumani

Tumanda “Zarbdor tajribasi” asosida sanoat, xizmat va qishloq xoʻjaligi
sohalarida amalga oshiriladigan drayver loyihalar boʻyicha takliflarni koʻrib

chiqish va maʼqullash haqida
Oʻzbekiston Respublikasi Prezidentining 2024-yil 20-dekabrdagi “Hududlarda

yuqori iqtisodiy oʻsish va aholi bandligini taʼminlashning yangi tizimini yoʻlga qoʻyish
hamda bu borada mahalliy hokimliklarning roli va masʼuliyatini oshirish chora-tadbirlari
toʻgʻrisida”gi PF-223-son farmoniga muvofiqKattaqo‘rg‘on tumanida 2025-yilda
“Zarbdor tajribasi” asosida sanoat, xizmat koʻrsatish va qishloq xoʻjaligi sohalarida
“drayver” loyihalar shakllantirilib, mazkur loyihalarni amalga oshirish uchun
infratuzilma obyektlarini qurish va taʼmirlash hamda obodonlashtirish ishlari boʻyicha
kiritilgan takliflar va manzilli roʻyxatlarini tasdiqlash maqsadida Oʻzbekiston
Respublikasi “Mahalliy davlat hokimiyati toʻgʻrisida”gi Qonunining 6 va 24-moddalariga
asosan xalq deputatlari tuman Kengashi yettinchi chaqiriq, yettinchi sessiyasi

QAROR QILADI:
1. Oʻzbekiston Respublikasi Prezidentining 2024-yil 20-dekabrdagi “Hududlarda

yuqori iqtisodiy oʻsish va aholi bandligini taʼminlashning yangi tizimini yoʻlga qoʻyish
hamda bu borada mahalliy hokimliklarning roli va masʼuliyatini oshirish chora-tadbirlari
toʻgʻrisida”gi PF-223-son farmoni hamda Vazirlar Mahkamasining 2025-yil
11-fevraldagi 03/1-3183-sonli topshiriq xati rahbarlik va ijro uchun qabul qilinsin.

2. Tuman hokimining birinchi o‘rinbosari N.Jo‘lmatovning 2025-yil 25-fevraldagi
02-02/102-sonli xati ma’lumot uchun qabul qilinsin.

3. “Tumanda 2025-yilda “Zarbdor tajribasi” asosida sanoat, xizmat koʻrsatish va
qishloq xoʻjaligi sohalarida drayver loyihalarni amalga oshirish boʻyicha infratuzilma
obyektlarini qurishning dastlabki manzilli roʻyxati 1-ilovaga muvofiq tasdiqlansin.

4. “Qoradaryo” elektr tarmoqlari (J.Alimov), tuman obodonlashtirish boshqarmasi
(M.Rasulov) hamda tuman iqtisodiyot va moliya bo‘limi (M.Obbozov) loyihalarni oʻz
vaqtida, tizimli va sifatli bajarilishi yuzasidan shaxsiy javobgarlik yuklantilsin.

Bunda, dastur doirasida ajratilgan mablagʻlardan maqsadli va samarali
foydalanishni tashkil etish boʻyicha quyidagi qatʼiy choralarni koʻrsin:



- loyihalar doirasida obyekt foydalanishga topshirilgunga qadar har bir jarayonni
toʻliq nazoratga olish;

- buyurtmachilar hamda loyiha va pudrat tashkilotlari oʻrtasida oʻz vaqtida va
oʻrnatilgan tartibda shartnomalar tuzilishi, ularning moliyalashtirilishi;

-qurilish jarayonida mualliflik, texnik va davlat nazorati olib borilishini, bu borada
aniqlangan kamchiliklar boʻyicha berilgan yozma koʻrsatmalar va ularni bajarilishi;

-bajarilgan ish hajmlari boʻyicha toʻlovga topshirilgan dalolatnomalar
haqqoniyligini texnik nazoratchi va qurilish sohasida nazorat inspeksiyasi xodimlari
ishtirokida oʻrganib borilishi;

-qurilish va obodonlashtirish ishlari boʻyicha muammolarni aniqlab, bartaraf qilib
borilishi;

-bajarilgan ishlar hajmi boʻyicha topshirilgan dalolatnomalarning haqqoniyligiga
alohida eʼtibor bergan holda, qoʻshib yozish, sifatsiz ishlarni aniqlash va ularni joyida
bartaraf etish;

-aniqlangan har bir qoʻshib yozish va sifatsiz ishlar boʻyicha maʼlumotnoma tuzish,
qonun buzilish holatlari yuzasidan huquq-tartibot idoralariga maʼlumot taqdim etib
borilishini taʼminlash.

5. Tuman hokimining qurilish, kommunikatsiyalar, kommunal xoʻjalik, ekologiya
va koʻkalamzorlashtirish masalalari boʻyicha oʻrinbosari (L.Raxmonov) tegishli
tashkilotlar bilan birgalikda infratuzilma obyektlarida amalga oshirilayotgan qurilish
ishlari yuzasidan har oyda xalq deputatlari tuman Kengashiga hisobot kiritib borish
vazifasi yuklatilsin.

6. Tuman hokimining qurilish, kommunikatsiyalar, kommunal xо‘jalik, ekologiya
va kо‘kalamzorlashtirish masalalari bо‘yicha о‘rinbosari L.Raxmonov, tuman
Obodonlashtirish boshqarmasi (M.Rasulov), xalq deputatlari tuman Kengashining Agrar,
suv xо‘jaligi va ekologiya masalalari bо‘yicha doimiy komissiyasi raisi (M.Xolova) bilan
birgalikdaA.Navoiy mahallasidan о‘tuvchi asosiy kо‘chaning chetiga о‘rnatiladigan
lotoklarda suv oqimining tо‘planmasligi oldini olish bо‘yicha qat’iy nazorat о‘rnatsin.

7. Tuman Iqtisodiyot va moliya bo‘limi (M.Obbozov) ilovadagi “drayver”
loyihalarni amalga oshirilishini muntazam ravishda monitoring qilib borish, yuzaga
kelgan muammolarni hal etish bo‘yicha tuman hokimligiga takliflar kiritib borish vazifasi
yuklatilsin.

8. Tuman Kambag‘allikni qisqartirish va bandlikka ko‘maklashish bo‘limi
(E.Raximov) ishga tushirilgan loyihalar doirasida yaratilgan yangi ish oʻrinlariga
mehnatga layoqatli ishsiz fuqarolarni, shuningdek, kambagʻal oila aʼzolarini ishga
joylashtirish va “Yangiish.mehnat.uz” platformasiga kiritib borish vazifasi yuklatilsin.

9. Xalq deputatlari tuman Kengashining tegishli deputatlari Oʻzbekiston
Respublikasining “Xalq deputatlari viloyat, tuman va shahar Kengashi deputatining
maqomi toʻgʻrisida”gi Qonuniga asosan loyihalarni oʻz vaqtida, sifatli va tizimli amalga
oshirilishi yuzasidan deputatlik nazoratini oʻrnatsin.



10. “Kattaqo‘rg‘on: kecha va bugun” gazetasi tahririyati (O‘.Usmonov), tuman
hokimligi axborot xizmati (J.Safarov) ijtimoiy tarmoqlar orqali va tuman hokimligining
rasmiy veb-saytida mazkur qarorni bajarilishini yoritib borilishini ta’minlasin.

11. Mazkur Kengash qarori ijrosini nazorat qilish xalq deputatlari tuman
Kengashining Mahalliy budjet, tadbirkorlikni rivojlantirish va iqtisodiy islohotlar
masalalari boʻyicha doimiy komissiyasi (A.Xudayberdiyev), Agrar suv xo‘jaligi va
eklogiya masalalari bo‘yicha doimiy komissiyasi (M.Xolova) va tuman hokimining
oʻrinbosarlari (N.Jo‘lmatov, L.Raxmonov) zimmasiga yuklansin.

Xalq deputatlari Kattaqo‘rg‘on tumani Kengashining

